
				JUSTIZIA ADMINISTRAZIOA

				BERGARAKO LEHEN AUZIALDIKO ETA INSTRUKZIOKO 1 ZENBAKIKO ZUZENEKO LAGUNTZA EMATEKO UNITATE PROZESALA

				1748

				EDIKTUA, jabetza bati buruzko deklarazio-egintzaren eta subsidiarioki eskuratze-preskripzioko egintzaren gainean burututako 76/2016 prozedura arruntaren ondoriozkoa.

				Bergarako Lehen Auzialdiko eta Instrukzioko 1 zenbakiko Zuzeneko Laguntza emateko Unitate Prozesala.

				Judizioa: 76/2016 prozedura arrunta.

				Demandatzailea: Euzko Alderdi Jeltzalea-Partido Nacionalista Vasco –EAJ-PNV–.

				Abokatua: Guillermo Ibarrondo Zamakona.

				Prokuradorea: José Alberto Amilibia Múgica.

				Demandatua: Inmobiliaria Aguirrebeña, S.A.

				Egintza: jabetza bati buruzko deklarazio-egintza eta subsidiarioki eskuratze-preskripzioko egintza.

				 

				Judizio horretan, epaia eman da 2017-03-07an. Hona hemen epaitza:

				EPAITZA

				Inmobiliaria Aguirrebeña, S.A.ren aurka, Partido Nacionalista Vasco-Euzko Alderdi Jeltzalearen (PNV-EAJ) izenean eta ordez Jose Alberto Amilibia Mugica prokuradoreak aurkeztutako demanda osorik baiesten dudanez gero, Bergarako (Gipuzkoa) Jabetza Erregistroko 714 finkari dagokionez deklaratzen dut Partido Nacionalista Vasco-Euzko Alderdi Jeltzalearen (PNV-EAJ) jabetza, eta agitzen dut jabetza hori erregistra dadila Partido Nacionalista Vasco-Euzko Alderdi Jeltzalearen (PNV-EAJ) alderako. Alderdi demandatuari ezartzen dizkiot kostuak.

				Inmobiliaria Aguirrebeña, S.A. demandatuaren egungo egoitza ezezaguna denez, aipatutako ebazpena Euskal Herriko Agintaritzaren Aldizkarian ediktu bidez jakinaraztea erabaki da, Prozedura Zibilaren 1/2000 Legearen 497.2. artikuluaren arabera (PZLb).

				Ebazpen horren aurka, apelazio-errekurtsoa aurkez dezake demandatuak, zeina auzi-ihesean baitago.

				Interesdunak eskuragarri dauka jakinarazten den ebazpenaren testu osoa, auzitegi honetako bulego judizialean.

				Bergara (Gipuzkoa), 2017ko martxoaren 7a.

				JUSTIZIA ADMINISTRAZIOAREN LETRADUA.

